
SARRERA

Psikologia eta Hezkuntza mundutik beldurra emozio positibo ulertzen da, gerta litezkeen arriskuak saihesteko
abisua. Beldurrik gabe, gure bizitza arriskuan jar lezakeen zerbaiten aurrean ez genuke ihes egiteko beharrik
izango.

Baina, beldurra abisu xume bat izatetik gure bizitzako protagonista izatera pasatzen denean, gure osasuna serioski
kaltetuta atera daiteke, fisiko zein psikologikoki.

Hiztegiari begiratzen badiogu, beldurra, modu honetan definituta dago: “Egiazko nahiz irudipenezko arriskuaren
hurbiltasunak sortzen duen urduritasunezko egoera -edo kezka egoera-".

Jakin badakigu beldurra gure bizitzako etapa guztietan existitzen dela, haurtzarotik heldutasunera, aipatutako
definizioa kontutan hartuta, hezitzaileak garen heinean gure lana umeei beldur errealak zein irudipenezkoak
bereizten laguntzea izango litzateke behar den bezala jokatu ahal izateko.

Zoritxarrez adin guztietako emakumeak egunero beldurrarekin bizitzen dira, taberna baten bakarrik sartzeko
beldurra, etxera bueltatzeko, toki konkretu batzuetatik pasatzeko, espazio batzuk betetzeko, kirol batzuk
praktikatzeko edo lan batzuetan aritzeko. Beldur horren ondorio bat inhibizioa izaten da, alderatzea edota ehunaka
emakumeri beren gaitasunak garatzeko galarazten dien gutxiagotasun konplexua.

Beldur hauen atzean ez ditugu egoera pertsonalak topatzen baizik eta aldatzen ez den egoera sozial bat, edozein
adinetako emakumeei askatasunez garatzeko eragozten dien errealitate bat. Erreal bihurtutako beldur hauek
guztien kontra borrokatzea oso zaila baita.

Emakumeen kontrako eraso zein hilketako datuei begirada bat botatzen badiegu, biktima zein erasotzaileen
gaztetasunak ikaratzen gaitu. Gazte hauek dela gutxi hezkuntza sistematik pasa ziren, akaso gure geletatik ere bai.
Honek, Eskolak jarrera matxisten betikotasunean zein kultura patriarkalaren normaltasun zein legitimotasunean
jokatzen duen paperari buruz hausnartzera behartzen gaitu.

Horregatik, beldurrari buruz hitz egin eta gelan lantzeko proposatzen dugun lehenengo aldia ez den arren, Unitate
Didaktiko hau aurkezten dizuegu. Bertan ikasleekin lantzeko ideiak topatuko dituzue non ikasleriari orokorrean eta
neskei bereziki, emakumeen kontrako bortizkeriarekin bukatzeko baloreen aldaketa ezinbestekoa dela ulertzen
lagundu nahi diegu. Beldurra sortzen digun egoera guztiekin bukatu behar dugula, beldurrik gabeko etorkizuna
garatzeko, jendarteak emakumeen kontrako indarkeriaren desagerpena bermatu behar duela.

ABIAPUNTUA
Unitate honen abiapuntua steilasen kartela edo bibliografian proposatutako materialaren bat izan daitezke.

HELBURU OROKORRA

Beldur mota desberdinak, errealak zein errealak ez direnak, orokorrean eta bereziki emakumeek pairatzen
dutenei buruz gogoeta egitea, hauen jatorri eta ondorioak aztertuz, diskriminazio sexistaz jabetzeko eta errotik
kentzen laguntzeko.

HELBURU DIDAKTIKOAK

* Beldur mota desberdinak identifikatzea eta ezagutzea kontra jotzeko kapaza izateko.

*  Emakumeek, emakume izateagatik pairatzen dituzten beldurrak ezagutzea babesteko gaitasunak garat-
zeko.

*  Emakumeek pairatzen dituzten beldur askoren atzean ezkutatzen diren indarkeri eta joera sexistak dete-
ktatzea, horietaz ohartuz, kontra jotzeko kapaza izateko.

e Indarkeria sexista minimizatu egiten duten mitoaz kontzientzia hartzea, haien ondorioetan indarra jarriz
emakumeekiko gizonen balizko nagusitasunarekin bukatzeko.

* Normaltzat hartzen diren baina emakumeen kontrako agresio ezkutatzen duten ohiturak, sinesmen eta
praktiken aurrean espiritu kritikoa garatzea, haien ondorioaz jabetzeko eta kontra borrokatzeko.

e Zein jendarte eredua nahi dugun hausnartzea, hura aztertuz, jendartearen pertsona guztien ongizatea
bilatzeko

* |kasleen auto-estimua era aktiboan sustatzea, beraien garapen psikosoziala indartuz, erabakiak hartzeko
gaitasuna izateko.

* Gaitasun sozialak lantzea (bai/ez esatea, argudiatzea, eskatzea, nahia adieraztea ...), horretarako behar
diren egoerak eskainiz, askatasunez bizitzen ikasteko.

*  Gatazken konponbidea modu positiboan lantzea, horretarako behar diren egoerak eskainiz, enpatia ga-
ratzeko.

OINARRIZKO GAITASUNAK

*  Gizarterako eta hiritartasunerako

*  Norberaren autonomiarako eta ekimenerako gaitasuna.

e Hizkuntza komunikaziorako gaitasuna.

* Informazioa tratatzeko eta teknologia digitala erabiltzeko gaitasuna.

EDUKIAK.

*  Beldurraren definizioa: beldur errealak eta irrealak, sailkapena.
e Beldurra sortzen duten egoerak

*  Emakumearen egoerari buruzko sentsibilizazioa: desberdintasunaren kontzientzia
e Inguruaren ezagutza: inguru seguruak

* Komunikabideen ikerketa, telebistako serieak, publizitatea.

e Emozioen identifikazioa

e Auto-estimua hobetzeko mekanismoak

e Gaitasun sozialak.

e Elkar lanerako eta lankidetzarako jarrera.

* Adostasunetara iristeko prozeduren garapena.

* Irizpide kritikoz jokatzeko ahalmena.

e Berdintasunezko harremanak ezartzea.

* Informazioa bilatzeko, sailkatzeko, aztertzeko eta adierazteko trebeziaren garapena. I

JARDUERAK '

1. GAIAREN AURKEZPENA ETA MOTIBAZIOA

Ondorengo jarduerak ikasleriaren adina eta gaiarekiko duten motibazioari egokitu beharko dira. Horretarako ba-
liabide desberdinak erabil daitezke: kartela, ipuinak, argazkiak, bideoak ...

Materialak: steilaseko kartela, arbela

Denbora: Bi edo hiru saio

®
(o] Taldekatzea: Talde handia, talde txikiak, banaka.
N
=
c 1. Saioa: Idei zaparrada
g Deskribapena:
e 1. Gaia aurkezteko irakasleak steilasen kartela toki ikusgai baten jarriko du.
o 2. Pentsatzeko denbora eman gabe, galdetuko du: Zerk deitzen dizu atentzioa kartela begiratuz?
=
Q 3. Idazkari bat izendatuko da eta ideia nagusiak jasoko dira. Erronda bat egingo da denen partaidetza bul-
L tzatuz.
©
. Bitartean irakasleak arbela bi zutabetan banatuko du (+ eta -).
"‘;; 4. Bitartean irakasleak arbela bi zutabetan banatuko du (+ eta -)
. Ideiak zutabe batean edo bestean jarriko ditu islatzen dituzten komentarioak, jarrera zein sentimendua
x 5. Ideiak zutabe bat do best jarriko ditu islat dituzten ki tarioak, j i ti duak
g positibo edo negatiboak diren kontutan hartuta.
(141 6. Debatea eta parte-hartzea bultzatuko da:
t » Zer da zehazki kartelak islatu nahi duena? Ezkerrean dagoen pertsonaia, eskuineko neska, begira-
ak, keinuak, ikustean sortzen dituen sentimenduak ...
g dak, keinuak, ikust rtzen dit timenduak
[ » Zer uste duzue sentitzen duela ezkerreko pertsonaiak? Zer saiatzen ari da? Zergatik?
% * Zer uste duzue sentitzen duela eskuineko neskak? Zer saiatzen ari da? Zergatik?
E 7. Ideia nagusiak komunean jarriko dira eta taldeko interpretazioa egiten saiatuko da.

8. Debatea bukatzeko talde txikitan edota talde handian ondorengo galderak botako dira:

» Ezkerreko pertsonaia sentitzen den moduan sentitu al zarete noizbait? Eta neska sentitzen den
bezala?. Taldearekin konpartitzerik al duzue? (eskolan, institutuan, kalean, jaietan, senide edo lagun
baten etxean ...) Nola erreakzionatu zenuten? Eta aldamenean zeuden pertsonek?

* Noizbait horrela sentitu den lagunik edo ezagunik al duzu? Nola erreakzionatu zuen? Eta aldame-
nean zeudenek?

¢ Dena hau bortizkeria dela uste al duzu? Kartelak bortizkeria islatzen duela uste al duzue?, ezetz
bada, zer islatzen du?

9. Ondorioak aterako dira:
* Zergatik uste al duzue honelako egoerak, sentsazio edo ekintzak islatu nahi direla?
* Egoera batzuk bortizkeriarekin identifikatzen al dira?
e Zure ustetan kartelak zer errebindikatu nahi du?
* Errebindikazio mota hauek beharrezkoak al dira?
» Orain ateratako ondorioak eta saioaren hasierako errondan ateratako ideiak bat al datoz?

* Eskuineko irudia mutil batena izango balitz, kartela ikusteko modua edo interpretazioa aldatuko
litzateke?

HAUR ETA LEHEN HEZKUNTZA

1. BABES PANPINA

Materialak: Ipuina (I eranskina), babes panpina, margoak, papera.
Denbora: Saio bat, aste bat pasa ondoren beste saio bat.

Taldekatzea: Talde handian, banakako lana

Lehenengo saioa:

Deskribapena:
1. lrakasleak Paco Lopez Muiozen “Zure beldurren basoa” ipuinaren bertsioa kontatuko die ikasleei.

2. Ipuinari buruzko debatea bat antolatuko da talde osoarekin, irakasleak holako galderak egin ditzake: Ju-
lenek zeri zion beldurra? Zer gertatzen zaio beldur denean? Erreza da jakitea zeri diogun beldurra? Hori
beste pertsona bati kontatzen diogunean hobeto sentitzen gara? Umeek beldurra sentiarazten dieten
egoeraren bat konta dezakete.

3. Ondoren irakasleak babes panpina (panpina bigun bat, poltsiko bat duena eta berak duen magiarekin
beldurrak desagerrarazten ditu) Panpina gelan geratuko da eta gure beldurrak esanez edo marraztuz,
panpinaren poltsikoan gordez gero berak duen magiaren bitartez horiek desagertzen laguntzen du.

Bigarren saioa:
Deskribapena:

1. lrakasleak “Beldur naizenean” ipuina ikasleei kontatuko die. Ipuinak beldurrak desagertzeko konpartitzea-
ren garrantziaz hitz egiten du.

2. Aste batzuen zehar, irakasleak panpinaren poltsikotik umeek utzitako beldurraren bat aterako du eta iru-
dien laguntzaz arbelean edo kortxoan jarriko du ume guztiek ikus ditzaten.
3. Komunean jarriko dira:
* Beldurtzen du? Zergatik?
* Horren aurrean nola sentitzen gara: txikitu, oihukatu, korrika,... egiten dugu?

* Nola konpondu dezakegu?...

2. NOR DA BELDUR??

Materialak: ipuin ezberdinetako irudiak (Il eranskina), margoak.

Denbora: Hiru saio

Taldekatzea: norbanako maila eta talde handia.

Lehenengo saioa: Ipuinak

Deskribapena:

1.

Irakasleak ikasleei ipuin ezberdinetako irudiak erakutsiko dizkie, non silueta zuriak agertzen diren. Ikasleek
irudi bat aukeratuko dute eta siluetan nahi duten pertsonai bat marrazteko eskatuko die.

Ondoren irudi guztiak, originalekin batera, arbelean kokatuko dituzte. Taula batean zenbat diren emaku-
mezko, gizonezko eta beste batzuk jarriko dute
Zerrendaketa egin eta gero, irakasleak ondoko galderak egingo dizkio taldeari:

* Zergatik uste dute emakumezko edo gizonezko gehiago dagoen?

* Pertsonaiak nola daude? Uzkurturik edo luzaturik?

* Nortzuk egiten diote aurre beldurrari eta nortzuk kikildu egiten dira? ...

Bigarren saioa:Txangora goaz!

Lekua: Psikomotrizitate gela

Deskribapena:

1.

Irakasleak “txango” bat egiteko psikomotrizitate gela moduluekin prestatuko du. lkasleek egoera beldur-
garri ezberdinen aurrean jarrera ezberdinak simulatuko dituzte.

“Txangora goaz; autobusak baso batean uzten gaitu, udazkena da, zuhaitzak kolore anitzetako hostoak
galtzen ari dira eta gu hortik pasatzean orbelen hotsak entzuten ditugu. Mikel ez da eroso sentitzen, bat
batean bere oina trabaturik geratzen da eta ezin du askatu, ikaratu egiten da eta oihuka hasten da. Uzkur-
tuta dago eta ez da ausartzen ezta hanka begiratzen, basoko animaliaren batek harrapatu diola pentsatzen
baitu. lker, bere laguna berarengana hurbiltzen da eta hanka askatzen laguntzen dio hala ere Mikel ez da
ezta begiratzen ausartzen ere eta korrika egiten hasten da, bide osoan uzkurturik jarraitzen du.

Erreka ondora ailegatzen dira eta enbor estu batetik zeharkatu beharko dute, Amaia ikaratu egiten da ez
dakielako igeri egiten eta enborretik pasatzen ez da ausartzen, lagunek pasatzea erreza dela eta ez zaiola
ezer gertatuko esaten diote, baina Amaia ez da mugitzen. Anek, bere lagunak, buelta ematen du, eskua
luzatzen dio eta arnasa lasai hartzeko eta apurka-apurka pasatzeko esaten dio. Amaiak kasu egiten dio eta
arnasa hartzerakoan lasaitzen hasten dela dirudi, enborretik pasatzen hasten da. Beste aldera ailegatzean
lagun guztiak txaloka hasten dira eta bera oso harro dago erreka pasatzea lortu duelako.

Oinez jarraitzen dugu, Jone bi zuhaitzen artean pasatzen da non armiarma sare handi handia dagoen,
hasieran sentsazioa desatsegina da, uzkurtu egiten da eta nazka aurpegia jartzen du, baina altxa eta es-
kuekin aurpegian pegatuta gelditu zaion sarea kentzen du, burua ere ondo astintzen du bada ez bada ere
armiarmaren bat itsatsi zaion.

Euria hasten du, korrikan hasten gara eta bertan babesteko abandonatuta dagoen etxe batera iristen
gara. Atea zeharkatu eta gela handi batean gelditzen gara. Hor erlaxatu egiten gara, deskantsatzeko eta
hamaiketakoa egiteko aprobetxatzen dugu. Bat-batean, ondoko gelan kolpe handi bat entzuten da, ikaratu

2.

3.

egiten gara eta beste alderaino korritzen dugu. Uzkurtu eta besarkatzen gara, hain estu gaude gorputza ere
minduta dugula. Ondoko gelan zer edozerk kolpeka jarraitzen du Nerea eta Oier jarrera horretan egoteaz
nekatuta daude eta altxatu egiten dira, pixkanaka- pixkanaka zutitzen dira eta zarata datorren tokira zu-
zentzen dira. Atea zeharkatzen dutenean ikaskideek zerbait ikaragarria gertatu beharko balu bezala, begiak
eskuekin tapatzen dituzte, baina, Nerea eta Oier lasai daude, haizeak leiho bat mugitzen duela besterik ez
dela konprobatu dute ...”

Ondoren ikasleak borobilean eseriko dira eta irakasleak hausnartzeko galdera batzuk botako ditu

* Zein pertsonaia da gehien gustatu zizuna?

* Norekin sentitu zarete hobekien?

* Nortzuk egion diote aurre beldurrari eta nortzuk ez?

» Gorputzako zer jarrerek lagundu digute beldurrari aurre egiten?
* Pasatako beldurrak errealak edo irrealak dira?

Azkenik irakasleak ikasleei erdira ateratzeko eskatuko die bertan gorputzarekin beldurra duen eta
blokeatuta dagoen baina beldurrari aurre egiteko aldatzen doan pertsona bat irudikatzeko esango die.

Hirugarren saioa: Beldurraren aurrean zer?

Deskripzioa:

1.

2.

Unitatearekin bukatzeko ikasleei eranskin lllean proposatutako inkesta pasatzeko eskatuko zaie.

Ikasle bakoitzari eskatuko zaio gutxienez galdetzea bi helduri (emakumea eta gizona) (gurasoak, anai-
arreba helduak..), bi adineko pertsonei (emakumea eta gizona) (aiton-amonak, beren lagunak..), bi
ume txikiagoei (emakumea eta gizona) (anai-arreba txikiak, bizilagunak ..) eta beren adineko bi laguni
(emakumea eta gizona) (ikaskideak, lagunak ...)

Talde txikitan komunean jarriko dira, iturri desberdinetatik (internet, entziklopediak, psikologiako aldizkari
desberdinetako artikuluak ..) datuak aterako dira.
Talde handian ondorioak aterako dira.

* Adinaren arabera beldurrak aldatzen dira? Zergatik?

* Eta aurre egiteko estrategiak?

* Ba al daude errepikatzen diren beldurrak? Eta aurre egiteko estrategiak?

* Gizonezkoek eta emakumezkoek beldur berdinak al dituzte? Eta aurre egiteko estrategiak?

e Zeintzuk dira nagusi, beldur errealak edo irrealak?

e Beldur irrealak erreal bihurtzen dira? Noiz?, nola?

5. Grafikoak, horma-irudiak egingo dira eta institutuko ormetan jarriko dira.

6. Bukatzeko IV eranskina toki ikusgarri batean jarriko eta galderari erantzungo zaio.

BIGARREN HEZKUNTZA

Materiala: Eranskin Ill, IV Eranskina, arbela, horma-irudiak egiteko papera, folioak eta margoak, ordenagailua
Internetarekin.

Denbora: Lau saio

Taldekatzea: Talde handia, talde txikia, banaka

Lehenengo Saioa: Beldurra
Deskripzioa:
1. lIrakasleak talde handian honako istorio hau irakurriko die ikasleei bakoitzak bere buruan nola bukatzen
den pentsatzeko tartetxo bat emanez:

“Zure herriko jaiak dira, oso ondo pasatu duzu baina nekatuta zaude eta etxera zoaz. Zure lagunek aldiz
juergan jarraitu nahi dute. Beraz, bakarrik zoaz etxera. Zure pentsamenduetan murgilduta zaude, eskolako
gauzetan pentsatzen, gauen ezagutu duzun pertsona horretan pentsatzen eta bat-batean zapata hotsa
entzuten duzu, norbait duzu zure atzean, ez dakizu nor den eta ez duzu atzera begiratu nahi...”

2. Testua irakurri eta pentsatzeko tartearen ondoren irakasleak honako galderak egingo dizkie ikasleei eta
komunean jarriko dira:
e Zer egin duzu? Nola bukatzen da egoera zure ustetan?
e Zer sentitu duzu? Zergatik?
* Egoera hau beldurgarria al da? Arrunta al da? Zergatik?
* Neskek eta mutilek bukaera berdina imajinatu al dute?
* Beldurra sentitu badute, beldur berdinak dituzte neskek eta mutilek?
3. Ondoren ikasleei banaka egoera bat noiz beldurra sentitu duten pentsatzeko eskatuko zaie. Talde txikietan
jarrita, pentsatu dituzten egoerak partekatuko dituzte.
4. Komunean jarri eta ondorioak aterako dira:
* Antzerako egoerak atera al dira?
e Zergatik sentitu duzue beldurra?
* Egoera horien aurrean zer egin zenuen?
¢ Egindakoak arriskuren bat saihestu al zuen?

¢ Ateratako beldurrak errealak edo irrealak dira?

Neskek eta mutilek beldur berdinak dituzte?

Bigarren saioa: Beldur errealak eta irrealak

Deskripzioa:

lkasleei beldurra zer den galdetuko zaie eta ateratzen diren definizioak koaderno batean apuntatuko dira.
Denon artean definizio bat adostuko da. Ondoren hiztegian definizioa bilatu eta konparatu egingo dira.
Behin definizioa izanda Beldurraren sinonimoak bilatuko dira

Ondoren irakasleak ikasleei orokorrean beldurra zer ematen dien galdetuko du.

S

Arbela bi zutabetan banatuko da beldurrak errealak edo irrealak diren adierazteko eta apuntatzen joan-
go dira. (batzuetan irreala edo erreala den jakitea ez da erreza izango, adibidez iluntasuna, irreala da
iluntasunak ezin dizulako ezer fisikorik egin, baina iluntasuna existitzen da, beraz, erreala da). Debatea
bultzatuko da.

6. Ondoren beldur bakoitzari aurre egiteko konponbide/estrategia bat bilatzen saiatuko da.

Hirugarren saioa: Beldurraren ondorioak
Deskripzioa:
1. Saioa hasteko, irakasleak ondorengo galdera botako du: Zertarako balio du beldurrak?
2. Aurreko saioetan ateratako ondorioak berreskuratuko dira: beldur errealak eta irrealak eta banakako bel-
dur egoerak. Ea beldurrak bere funtzioa bete duen eztabaidatuko da
(Adib. Kotxean oso azkar joateak beldurra ematen badigu istripu bat izatea saihesten dugu. Etxetik ate-

ratzeak beldurra ematen badigu gure askatasuna mugatzen dugu)

3. Ondorioak ere berreskuratuko dira non neskek eta mutilek beldur berdinak al ditugun hausnartu zen.
(Irakasleak hausnarketa sustatuko du non ondorioztatuko den emakumeok beldurrarekin bizi garela eta
horrek gure askatasuna mugatzen duela)

4. Bukatzeko, irakasleak, azaroak, 25 ospatzeko steilasek egindako kartelaren leloari erreparatzeko eska-
tuko du: Beldurrari hortzak erakutsi
5. Eztabaida bultzatuko da
* Atera diren beldur guztien artean indarkeria al dago?
* Emakumeen kontrakoa?
* Zer esan nahi du kartelaren leloa?

¢ Beldurrak emakumeen bizitza baldintzatzen al du?

Laugarren saioa: Beldurraren aurrean zer?

Deskripzioa:
1. Unitatearekin bukatzeko ikasleei eranskin lllean proposatutako inkesta pasatzeko eskatuko zaie.

2. lkasle bakoitzari eskatuko zaio gutxienez galdetzea bi helduri (emakumea eta gizona) (gurasoak, anai-
arreba helduak..), bi adineko pertsonei (emakumea eta gizona) (aiton-amonak, beren lagunak..), bi umeei
(emakumea eta gizona) (anai-arreba txikiak, bizilagunak ..) eta beren adineko bi laguni (emakumea eta
gizona) (ikaskideak, lagunak ...)

3. Talde txikitan komunean jarriko dira, iturri desberdinetatik (internet, entziklopediak, psikologiako aldizkari
desberdinetako artikuluak ..) datuak aterako dira.
4. Talde handian ondorioak aterako dira.
* Adinaren arabera beldurrak aldatzen dira? Zergatik?
* Eta aurre egiteko estrategiak?
* Ba al daude errepikatzen diren beldurrak? Eta aurre egiteko estrategiak?
* Gizonezkoek eta emakumezkoek beldur berdinak al dituzte? Eta aurre egiteko estrategiak?
¢ Zeintzuk dira nagusi, beldur errealak edo irrealak?

¢ Beldur irrealak erreal bihurtzen dira? Noiz?, nola?
5. Grafikoak, horma-irudiak egingo dira eta institutuko ormetan jarriko dira.

6. Bukatzeko IV eranskina toki ikusgarri batean jarriko eta galderari erantzungo zaio.

Beldurrari hortzak erakutsi

EBALUAKETA

Kartelarekin egingo den lehenengo jarduera ikasleek gaiari buruz dituzten ezagupenak edota sentsibilitatea eba-
luatzeko erabiliko da. Horrek erraztuko du zehaztea zein diren bereziki landu behar diren alderdiak.

Unitatea lantzen den bitartean etengabe ebaluatu egingo da ikasleen parte hartzea eztabaidetan, informazioaren
bilaketan eta materialen elaborazioa sistematikoki behatuko da.

Unitatea bukatzean, berriz, ikasleen banakako eta taldeko lana baloratuko da markatutako irizpideen arabera.

Bestalde, jarduera bakoitzaren bukaeran jardueraren beraren ebaluazioa egingo da, zerk funtzionatu duen, zerk
ez, nola antolatu den gela, denbora, ikasleen motibazioa, taldekatzea ... Hau guztia unitatearen prozesua eta ga-
rapena egokitzeko erabiliko da.

®

) -

'ﬁ Ebaluatzeko irizpideak

'E ¢ Ea kontzientea den munduan emakumeen kontrako indarkeria dagoela

Q * Ea kontzientea den harremanetan indarkeria dagoela.

% ¢ Ea eguneroko egoerak behatzen eta aztertzen dituen genero osagaia kontuan hartuz.

| - * Ea ohartzen den harremanetan dauden estereotipoez.

Q. * Ea kontzientea den emakumeengan edo estereotipoa betetzen ez duten gizonengan “tratu txar sotila”
c dagoela.

2 ¢ Ea harremanetan izan behar dituzten ezaugarriek bere lehentasunak adierazten dituzten.
_S Ea kontzientea den harremanetan indarkeriak ekartzen dituen arriskuez.

(2]

'; Ebaluatzeko teknikak: Behaketa.

Q Ebaluatzeko tresnak:

? ¢ Irakaslearen eguneroko jarraipena.

.‘—B * |kasle bakoitzaren istorioa. Bertan bilduko dira beraien lanaren balorazioa, lan esanguratsuen bilduma eta
E unitatea garatzean egindako ahozko ekarpenak.

L4 * Egindako lanak.

P

© Ikasleen ebaluazioa: Elkarrizketarako gidoia:

L] . : .

c e Zer den gehien eta gutxien gustatu zaiena.

]

e Zer den ikasi dutena edota zertaz jabetu diren.
e Zerk harritu dituen gehien.

e Zer aldatuko zuten prozesuan.

BALIABIDEAK

Liburuak

e “Los cuentos infantiles en la literatura para nifios”
e “Cuentos para sentir” Begofa Ibarrola

e “Como esta el clima”

Ipuinak

e “Beldur naizenean” (http://issuu.com/irenegonza/docs/beldurra/)
e “ Beldurtia naiz, eta zer?” Arantxa lturbe

¢ “Roke izeneko komuna” Antton Dueso

e “Hodei artean Kullunka” Karlos Gorrindo Etxeandia

e “kamile: aita eta ama ez daude haserre”

e “Jonas eta hozkailu beldurtia” J.K. Igenrabide

e “Piztiak bizi diren lekuan” M. Senda

Beste materiala

e “Hezkidetza da bidea” STEE-EILAS argitaratutako karpeta

e https://youtu.be/C70fO6r 5m0: EL MIEDO

http://cedec.educalab.es/es/noticias-de-portada/2020-12-videos-para-trabajar-la-violencia-de-
en-el-aula.: BIDEOAK

¢ Beldur barik programa (www.beldurbarik.org)

Beldurrari hortzak erakutsi

Bazen behin Julen izeneko mutikoa. Julen gauza askoren beldur zen. lluntasunaren beldur, bakarrik geratzearen
beldur, eta, jende asko ikustearen beldur ere bazen. Txakur, katu, txori eta ezezagunei beldur ere bazien. Igerileku
eta hondartzako urarekin izutzen zen eta ikaragarri ikaratzen zen sua, trumoi eta ekaitzak entzuten zituen aldiro.
Gainera, ipuinetako munstroei, gaixorik jartzeari edota bere ama gaixotzeari, eskolara joateari, ezkontzeari, jolas-
ten min hartzeari ere beldur zion.

Hain beldurtia izatearen ondorioz, ez zen etxetik ateratzen ez erortzeko, ez gaixotzeko, txakurrekin edo ezezagu-
nekin ez topatzeko ...

Egunek aurrera egiten zuten eta Julen leihotik begira egoten zen. Haurrak jolasten ikusten zituen, korrika egiten eta
ongi pasatzen. Bere amak galdetzen zion “zergatik ez zoaz beraiekin jolastera?” Baina Julen oso triste sentitzen
zen beldur handia zuelakoz eta etxetik ez zuelako atera nahi. Gaua iristen zenean, Julenek bere ohean ikararen-
ikaraz dardarka egoten zen, oso ilun baitzegoen guztia, ez zen ezer entzuten. Gaueko iluntasunak eta isiltasunak
beldurtzen zutenez, jaikitzen zen, zaratarik atera gabe eta bere gurasoen ohean sartu egiten zen, hor babesturik
sentitzen baitzen.

Gau batean, bere gurasoen artean lotan zegoen bitartean, ohea dardarikatzen hasi zen, eta hainbeste mugitzen
zenez, Julen esnatu egin zen. Lurrikara! Lurrikara! Gurasoek antza, ez zuten nabaritu. Julen ohean tente jarri zen;
saltoka eta oihukatzen hasi zen haiek esnatu nahian, baina bat-batean erdian zulo handi bat ireki zen. Julen barrura
erori zen eta txirrista batetik jaitsiz, baso ilun batera iritsi zen.

Lurretik jaiki eta ingurua arakatuz “non ote nago? Oso ilun dago, beldur naiz. Ama! Aita! Nire bila etorri!” Bazirudien
inork ez ziola entzuten, beraz, hortik ateratzea beharrezkoa zuenez, ibiltzen hasi zen. Berehala bidexka bat aurkitu
zuen eta hortik jarraitzea erabaki zuen, nora eramango zuen jakiteko. “Nolako isiltasuna, ez da ezer ez aditzen!
Beldur naiz!” Julen gurasoez oroitzen zen, bakarrik sentitzen zen eta horregatik beldur handiagoa sentitzen zuen.
Ibiltzeaz nekatuta, zuhaitz baten ondoan eseri zen eta negarrez hasi zen. Orduan zarata bat entzun zuen “uuhhhh!
Ohohoho! Uuuhhhh!” Julenek, nahiz eta alde batera eta bestera begiratu, ez zuen ezer ikusten. Txori handi bat
bere gainean hegan zebilen eta dardarka hasi zen. Txoria desagertu zen eta isiltasuna itzuli zen. Dar-dar egiteari
utzi zion une batez, baina orduan txakur baten zaunkak entzun zituen. Bazirudien haserre zegoela, eta gero isil-
tasuna bueltatu zen berriro ... Julenek begiak itxi zituen eta bere buruari esan zion “ez naiz beldur, ez naiz beldur,
ez naiz beldur ...” Begiak ireki zituenean, bere aitzinean txakurtzar beltz bat zegoen. Julen geldirik gelditu zen,
ikararengatik ezin zituen begiak kliskatu. Oihukatzeko, negar egiteko eta laguntza eskatzeko nahia zuen, baina
beldurrak ez zion mugitzen uzten, hitz egiten, oihukatzen; ezta negar egiten ere.

Txakurra gero eta hurbilago zuen; bere parean eseri zen eta honakoa esan zion:

- Kokotaraino naukazu! Nekatua nago zure beldurrez; ez dut inoiz ezagutu hainbeste beldur zituen mutikorik.
Beldurraren erregea zara!

Julenek geldirik jarraitzen zuen, aho bete hortz, baina ez beldurrarengatik, harridurarengatik baizik, txakur bat hitz
egiten ari zitzaion! Edo hobeki esanda, errieta egiten ari zitzaion beldurra izateagatik? Julenek ezin zuen sinetsi
ikusten eta entzuten ari zena.

- Ez duzu ezer esan behar? Katu batek mihia jan dizu, ala? Ai, ene! ahaztu dut katuek ere beldurtzen zaituztela!
- Nor zara zu?

- Ea nor naizen? Dog naiz, zure basoko zaindaria.

- Nire basoa? — Julenek bere ingurura begiratu, eta ongi aztertu zuen basoa

- Bai, zure basoa, zure beldurren basoa. Hemen zure beldurrak bizi dira: txakurrak, katuak, txoriak, munstroak,
iluntasuna, isiltasuna, zaratak, bakardadea, ekaitzak, ura, trumoiak ... Hau da ezagutzen dudan basorik han-
diena! Lan gehiegi ematen didazu! Ezin dut hain handia den basoa kontrolatu! Zerbait egin behar duzu.

Beldurrari hortzak erakutsi

- Baina, ez dut ulertzen, nork sortu du baso hau? Zergatik diozu nirea dela? Eta lan handia ematen dizudala?

- Hobeto azalduko dizut ... Kaixo! Dog naiz, zure beldurren basoa zaintzen duena. Baso hau zuk bakarrik sortu
duzu, hemen beldur ematen dizuten gauza guztiak sartzen joaten zara: animaliak, pertsonak ... Baso ikara-
garri handia da, gehiegizkoa. Zergatik zara horrenbeste gauzen beldur? Erakustea nahi al duzu? Jarraitu niri.

Dog eta Julenek basoa arakatu zuten eta Julenek ikusi ahal izan zuen beldur ematen zioten animalia, pertsona
eta gauza guztiak. Guztia ikusi ondoren, basoko zonalde argitsu batean eseri zen. Bere inguruan hodei belt-
zak, txakurrak, katuak, txoriak, ekaitzak, ezezagunak, sua eta beldurra sorrarazten zioten beste horrenbeste
gauza ere bai.

- Gauza hauek guztiek niri jarraitzeaz nekatu naiz. Esango didazu zer egin dezakedan beldurrik ez izateko?
- Beldurra bera ere ikaratu behar duzu! — erantzun zion Dogek.

- Beldurra ikaratu? Eta hori nola egiten da?

- Oso erraza da. Zuk nola ikaratzen duzu lagun bat?

- Ezkutatzen naiz, eta ezustean salto egiten dut eta munstro aurpegia jarriz oihukatzen diot: Buuuuhhh!!

- Oso ondo! Ba hori bera egin behar diozu beldurrari.

- Baina, non dago beldurra?

- Egon apur batean, oraintxe ekarriko dizut.

Dog zuhaitzen artean desagertu zen eta handik gutxira berriro agertu zen. Eskuetan zer edo zer zeraman oihal
beltz batez estalita. Handi-handia zen, eta Julen aho zabalik gelditu zen.

- Baietz beldurra ekarri! — pentsatu zuen. Pentsatu eta berehala dardarka hasi zen. Dogek bere aurrean pakete
handi hura utzi zuen eta esan zion:

- Prest egon! — Julen geldirik gelditu zen berriro. — Prest egoteko esan dizut! Nitaz fidatu! Munstro aurpegia jarri
eta prest egon zaitez beldurra ikaratzeko. Prest zaudenean, esan, eta oihala erantziko diot.

eta indar handiz oihukatu zuen “Buuuuuhhhhh!!!l” Momentu horretan Dogek oihala erantzi eta, sorpresa! Julen
ispilu handi batean islatua agertu zen. Barrez lehertu zen bere burua ikusi zuenean munstroarena egiten.

- Kar-kar-kar! Kar-kar-kar! Baina zer nolako txantxa da hau? Ni neu naiz!

- Ez da inolako txantxarik, Julen — esan zion Dogek. — Beldurra ez da existitzen, nork bereak sortzen ditu.
Beldurra izaten jarraituko duzu?

- Beldurra? Noren beldur? Zeren beldur? Neure buruaren beldur? Ez horixe!, nik ez dut inolako beldurrik
ematen. Buuuhhh! — oihukatzen zuen Julenek ispiluaren aurrean. — Kar-kar-kar! Ez nuen inoiz ere hainbeste
barrerik egin.

Hori zioen bitartean, animaliak desagertzen hasi ziren, ekaitzak, sua, ura eta basoa ere bai; basoa bera ere txiki-
txiki egiten ari zen.

- Eskerrik asko Julen! — esan zion Dogek.
- Ez! Eskerrik asko zuri, Dog! Beldurra erakusteagatik.
Biharamunean Julen bere logelan esnatu zen. Bere ama, harrituta, bila joan zen.
- Julen, ez zara gauean gure ohera etorri!
- Bai ama, baina orain ausarta naiz eta nire ohean lo egiteko gai izango nintzela uste izan dut.

Egun horretatik aurrera, Julenek beldur izateari utzi zion eta berriro zoriontsu izatea lortu zuen. Kalera ateratzen hasi,
lagunekin jolastu eta mota askotako maskotak izatea lortu zuen. Gogoratu: Beldurrari hortzak erakutsi behar zaizkio.

I

Julen, adoretsu, inoiz jarritako aurpegirik itsusiena jarri zuen. Eskuak altxatu zituen atzaparrak izango balira bezala I
I
I
I
I
I
I
I
I
I
I
I
I
Egilea: Paco Lépez Muinoz I
I

Beldurrari hortzak erakutsi

Il ERANSKINA

GALDETEGIA

Erantzuten hasi baino lehen markatu neska edo mutila zaren
Neska Mutila
1. ldatzi beldurra ematen dizuten 3 gauza baita aurre egiteko zer egiten duzun ere.

a.

b.

10a

C.

Bi heldu desberdinei (emakume eta gizon bati) galdetu zer ematen dion beldurra eta 3 gauza idatzi baita
aurre egiteko zer egiten duen ere.

EMAKUMEA:

a.

b.

taren prebentz

C.

GIZONA:

Ia sexis

Adin altuko bi heldu desberdinei (emakume eta gizon bati) galdetu zer ematen dion beldurra eta 3 gauza
idatzi baita aurre egiteko zer egiten duen ere.

Indarker

EMAKUMEA:

a.

b.

C.

GIZONA:

Bi umeri (neska eta mutila) galdetu zer ematen dion beldurra eta 3 gauza idatzi baita aurre egiteko zer
egiten duen ere.

NESKA:

a.

2. Gauza berdinek ematen dizuete beldurra? Zeintzuk dira desberdintasunak?

3. Txikia zinenean zer ematen zizuen beldurra gogoratzen zara?

4. Handitzen zarenean beldurraren bat izango duzula uste al duzu?. Zeintzuk?

5. Orokorrean jendarteari zer ematen dion beldurra esan dezakezu? Zergatik?

6. Emakumezko eta gizonezkoek beldur berdinak al dute? Eta neska-muitil txikiek?. Zergatik?

Mila esker erantzuteagatik I

. SINOTuvIERAS

13 L
¢QVE HA RIAS?

BELDURRIK IZANGO EZ BAZENU, ZER EGINGO ZENUKE?

